
        
     Dag van verootmoediging op 12 September 2009  

Hy het baie jare ervaring met omgee-
groepe en op die Vrydag kom hy vir 
ons die Woord bedien. Ons beplan 
een gesamentlike diens om 10:00 vir 
al ons bedieningspunte. Die diens sal 
gehou word by die Star International 
School in Um Al Sheif oorkant die 
Mall of the Emirates. Dit is waar ons 
die Goeie Vrydag diens saam met Ds 
Elza Meyer gehad het. Na die eredi-
ens kuier ons gemeente  om �n kop-
pie tee en verversings. Die konferen-
sie begin daarna om 12:00 - 19:00 en 
sluit in ligte verversings met koffie en  

tee later in die dag. Ons vra dat alle 
selleiers (en persone wat belangstel 
om leierskap opleiding te deurloop), 
by hierdie geleentheid kom inskakel. 
  
Op dieselfde dag - 2 Oktober 2009 - 
ook by die Star International School 
en gelyklopend met die selleierskon-
ferensie hou ons  �n  

ARISE is �n baie spesiale program 
wat Karien enTalita vd Spuy kom 
hanteer. Die fokus is op ons status 
as kind van God en die vryheid wat 
daar is in die opstaan uit 
omstandighede en slegte dinge uit 
die verlede wat so maklik ons 
identiteit bepaal. Vanuit hierdie 
posisie kan ons lewens rondom ons 
aanraak, verander en die draers van 
hoop wees in ’n gebroke wŒreld. Dit 
beklemtoon die waarde van 
jongmense wat saam staan, wat hulle 
tyd en energie gebruik om waarde 
toe te voeg tot ander se lewens, om 
die aandag te vestig en 
verantwoordlikheid op te neem vir die 
wŒreld om my. �You were born for a 
time like this.�   

In samewerking met Prof Jan van der Watt 
(Bekende Nuwe Testamentikus ) begin ons ’n 
e-Bybelskool in ons gemeente. Die oogmerk 
is die volgende: 

•Vir dieper delwers om ’n behoorlike verstaan 
van die Nuwe Testament te verkry. 

•Om oor �n periode van 60 weke (oor twee 
jaar) op jou eie tyd deur die hele Nuwe 
Testament te werk in drie, halfuur (‰ -
uur) sessies per tema dit wil sŒ teen 1‰ - 
uur per week.     

•Om een maal elke 4 of 6 weke ’n 
gesamentlike Bybelskool by te woon 
waar ds Gert die groepbespreking, 
beantwoording van vrae en aanvullende 
sake fasiliteer. 

•Om saam met Prof Jan van der Watt elke 4 
maande (3 keer in die 
jaar)  ’n  Bybelskool Naweek by te woon 

waar jy op lesing basis ’n verder en 
dieper verstaan van die Nuwe 
Testamentt kan belewe.  

•Ons nooi die hele gemeente uit na ons e-
Bybelskool se opening op 30 en 31 
September 2009 met die eerste aantal 
lesings wat Prof Jan van der Watt sal 
aanbied.  

•Daar is geen koste verbonde nie behalwe ’n 
bereidverklaring om die 60 weke of twee 
jaar te voltooi. 

Sjoe, Ds. Gert ek weet nie eers waar om va-
naand met hierdie email te begin nie. Ek wil 
vir julle vreeslik baie dankie se vir die vlieg-
tuig kaartjies wat julle vir my ma hulle geboek 
het. Uit my hart uit verskriklik dankie. Nooit 
het ons ooit so baie ondersteuning van enige 
iemand af gekry nie, en dis redelik oorweldi-
gend as jy ondersteuning en liefde kry van 
ander kinders van die Here wat jy nie eers 
ken nie. Ek sukkel om my trane terug te hou 
(nie gedink ek sou na so baie weke nog trane 
oorhet om te huil nie). Ons kry so baie liefde 
en ondersteuning van so baie mense van die 
kerk af, almal het ons behoorlik onder hulle 
vlerke ingeneem, en ek is so verskriklik dank-
baar daarvoor. Vir weke nou al bly ek by tan-
nie Marietjie hulle, en ek het al 2 weke by 
tannie Cora hulle ook gebly, en as dit nie was 
vir al die tannies wat so gereeld drukkies en 
liefde gegee het nie, was ek nou al in flarde. 
As ek elke aand alleen moes wees, sou ek 
nie meer kon staande bly langs Christian se 
bed elke dag nie. En nie net het die kerk vir 
my onder hulle vlerk geneem nie, maar ook 
vir Riaan en Gabrielle. En ek wil net se ons 
waardeur dit verskriklik baie. As jy dit nie 
eerste hand ervaar nie, sal jy nie besef hoe 
groot inpak dit op ’n familie soos ons het nie. 
Nie eers in SA het ons so baie ondersteuning 
van die kerk af gekry nie, en dit is ’n vars 
ondervinding wat ons nooit sal vergeet nie. 
Sal Ds. asseblief in die besonder vir die vol-
gende mense namens ons dankie se:  
Die hele kerk - baie, baie, baie dankie vir al 
die gebede. Tannie Marietjie en Oom Stan - 
dat ek al so lank by hulle kan bly. Tannie 
Cora en Oom Tom en Tannie Malinda en 
Oom Leon 
Met Christian gaan dit oraait. Hy is nog 
steeds in ICU. Week 11 het Saterdag begin.   
Liefde  Charmaine Erasmus 

